
U  G  O  V  O  R
O POSLOVNOJ    SARADNJI

I   UGOVORNE STRANE
Član 1.

Ovaj ugovor je zaključen između :

___________. , sa sjedištem u _________ , ulica _______, registrirana kod Općinskog suda u _____ , matični-
registarski broj subjekta upisa : ________ (u daljem tekstu : _______), koju zastupa _________, direktor, kao
ovlaštene osobe za potpis ovog ugovora

i

Registar vrijednosnih papira u Federaciji Bosne i Hercegovine, dioničko društvo Sarajevo, ul.Maršala Tita 62/II
(u daljem tekstu : Registar), koga zastupa Marina Orlando, direktorica, kao ovlaštena osoba za potpis ovog
ugovora.

II  PREDMET UGOVORA

Član  2.
Predmet ovog ugovora je regulisanje prava i obaveza ugovornih strana u ostvarivanju poslovne saradnje

korištenjem sistema CSD Registra od strane ______, snošenju rizika i drugih pitanja u vezi obavljanja poslova
prometa vrijednosnih papira na i van berze i drugog uređenog javnog tržišta.

III PRAVA I OBAVEZE UGOVORNIH STRANA

Član 3.
Prije početka obavljanja poslova iz člana 2. ovog ugovora, _______je obavezna da Registru dostavi

dozvolu o obavljanju poslova posredovanja u prometu vrijednosnim papirima od Komisije za vrijednosne papire
Federacije BiH.

III A Članstvo kod Registra

Član 4.
Korištenje sistema CSD Registra, _______ može vršiti samo ukoliko je član Registra.
Prijem u pojedinu vrstu članstva u Registru, vrši se na osnovu Odluka o utvrđivanju kriterija za

prijem u članstvo Registra vrijednosnih papira u Federaciji Bosne i Hercegovine.
Registar će odluku o prijemu u članstvo donijeti na osnovu pismenog zahtjeva ______, dostavljene

dokumentacije utvrđene Pravilima Registra vrijednosnih papira ( «Službene novine Federacije BiH», br. 72/09,
58/10 i 44/11- tekst Pravila objavljen je na web stranici Registra : www.rvp.ba) i dokaza o ispunjenju uvjeta za
prijem u članstvo.

Prijemom u članstvo ______ u cijelosti i neopozivo prihvata Pravila Registra, sva uputstva, odluke,
zaključke i mjere Registra, koji se odnose na poslove iz ovog ugovora.

Član 5.
Registar će po donošenju odluke o prijemu u članstvo, na pismeni zahtjev ________ , uz dostavljen

dokaz o izvršenom plaćanju godišnje naknade za članstvo i korištenje sistema, po obavljenoj obuci za rad na
sistemu, navedenim osobama iz zahtjeva dodijeliti identifikacione šifre za rad na CSD Clientu.

Identifikaciona šifra iz stava 1. ovog člana sastoji se od dva dijela : username-a i pasword-a.
Username je vidljivi dio šifre i sastoji se od imena i prezimena ovlaštene osobe, a pasword je zaštićeni

dio šifre.
Obavijest o dodijeli pasworda dostaviće se _______elektronskom poštom ili poštom uz povratnicu.
Uvid u obavijest iz stava 4. ovog člana ______ je dužna omogućiti osobi na koju se dodijeljena

identifikaciona šifra odnosi, a obavezna je onemogućiti pristup šifri neovlaštenim osobama.
_____ je obavezna osobu na čije je ime dodjeljena identifikaciona šifra upoznati sa Uputstvom za dodjelu
identifikacione šifre Registra broj : 04-2-1-4554/09 od 16.09.2009. godine (tekst Uputstva objavljen je na web
stranici Registra : www.rvp.ba).

Član 6.
Ukoliko identifikacijsku šifru koristi neovlaštena osoba, za sve posljedice koje proizađu iz neovlaštenog

korištenja šifre odgovara ______ i osoba na čije ime je dodjeljena identifikaciona šifra.
U slučaju korištenja identifikacijske šifre od strane neovlaštene osobe, ______ je obavezna o tome

odmah putem faxa ili e-mailom izvijestiti Registar i zatražiti promjenu identifikacijske šifre.
U slučaju iz prethodnog stava Registar je dužan izvršiti promjenu identifikacijske šifre odmah, a

najkasnije u roku od 24 sata, te o tome pismeno izvijestiti banku na način iz člana 5. stav 4. ovog ugovora.

Član 7.
Ukoliko osobi kojoj je dodjeljena identifikaciona šifra prestane radni odnos kod ______ ,_____ je

dužna odmah po donošenju akta o prestanku radnog odnosa iste, podnijeti zahtjev Registru o ukidanju
dodjeljene identifikacione šifre.

U slučaju iz prethodnog stava Registar je dužan ukinuti identifikacionu šifru odmah po dobijanju
zahtijeva, a najkasnije sljedeći radni dan.

U slučaju da _______ postupi suprotno stavu 1. ovog člana, odgovara za svu štetu proizašlu iz
neosnovanog korištenja identifikacione šifre.

Član 8.
_____ se preko osobe kojoj je dodjeljena identifikaciona šifra omogućava pristup na CSD Client što

podrazumijeva:
- otvaranje računa stranke po pismenom nalogu stranke;
- prijenos vrijednosnih papira sa registarskog računa stranke na otvoreni račun stranke pri ____ koja je

član Registra, po nalogu stranke.

Član 9.
_____ vrši otvaranje računa stranke  koja ima otvoren registarski račun pri Registru na CSD aplikaciji

«Account» unosom JMB/MB stranke i aktiviranjem unosa tipkom F4.
Otvaranje računa stranke koja nema otvoren registarski račun pri Registru vrši se u CSD aplikaciji

«Account» unosom svih obaveznih podataka.
Ukoliko prilikom otvaranja računa stranke iz stava 2, ovog člana ______ utvrdi da je došlo do

pogrešnog unosa nekog od registrovanih podataka, ispravku pogrešnog podatka provešće Registar na pismeni
zahtjev ______ uz dostavljanje naloga stranke za otvaranje računa stranke pri ______ .

Naknada za usluge iz stava 3. ovog člana Registar će _____obračunati mjesečno po isteku mjeseca,
prema važećoj Odluci o utvrđivanju vrste i visine naknade za usluge Registra vrijednosnih papira u Federaciji
BiH .

III B Poslovi prenosa po osnovu poslova zaključenih na Sarajevskoj berzi – burzi ili drugom  uređenom
javnom tržištu

Član 10.
_____ brokerske poslove može vršiti kao član sistema prijenosa kod Registra utvrđenih odredbama

Pravila Registra.
_____ je obavezna da ukoliko prodaje vrijednosne papire na Sarajevskoj berzi – burzi (u daljem tekstu :

Berza) ili drugom uređenom javnom tržištu, prilikom unošenja prodajnih naloga u berzovni sistem trgovanja
Berze( u daljem tekstu : BTS), prethodno provjeriti da li se na računu stranke, po čijem nalogu postupa, nalaze
vrijednosni papiri  po vrsti i količini za koje se vrši unos prodajnog naloga.

Ukoliko ____ postupi protivno stavu 2. ovog člana, odgovara za sve štetne posljedice proistekle iz
takvog postupanja.

Član 11.
Ukoliko je ______ u BTS unijela prodajni nalog, obavezna je da odbije nalog stranke za prijenos

vrijednosnih papira sa računa stranke na registarski račun ukoliko se radi o istim vrijednosnim papirima po
kojima je zaključen berzanski posao prema izvještaju Berze.

Za sve štetne posljedice proistekle iz postupanja ____ koje je protivno odredbama ovog ugovora
odgovara _____ .

III C Poslovi prenosa po osnovu kupoprodajnih ugovora zaključenih izvan uređenog javnog tržišta

Član 12
Prijenos vlasništva na vrijednosnom papiru izvan berze odnosno drugog uređenog javnog tržišta ____

vršiti podnošenjem prijave za prijenos vrijednosnog papira Registru na obrascu prijave za prijenos vrijednosnog
papira koju je općim aktima propisao Registar , nakon provjere podataka utvrđenih propisima Komisije i općim
aktima Registra.

Član 13.
____ je dužna provjeriti identitet kupca/prodavca, cijenu navedenu u ugovoru,dokaz o plaćanju, da li je nalog
u skladu sa zakonom i općim aktima  Komisije, kao i općima aktima berze ili drugog uređenog javnog tržišta,
prije podnošenja prijave za prijenos po ugovoru, podnošenjem zahtjeva za provjeru Registru.
Registar o provjerenim elementima obavještava ____ prvog narednog radnog dana od datuma
zaprimanja zahtjeva ____ .

Član 14.
Uredno popunjenu prijavu za prijenos vrijednosnih papira iz člana 12. ovog ugovora sa primjerkom

uplatnice o uplati naknade za upis prijenosa vrijednosnog papira kod Registra prema Odluci o utvrđivanju vrste i
visine naknade za usluge Registra vrijednosnih papira u Federaciji, _____ dostavlja Registru putem pošte ili
direktno u prostorije Registra prema utvrđenom radnom vremenu Registra.

Član 15.
______ odgovara za tačnost i potpunost podataka unesenih u prijavi za prijenos iz člana 12. stav 1.

ovog ugovora i odgovara za sve štetne posljedice ukoliko prijava sadrži netačne podatke i nepotpunu
dokumentaciju.

Član 16.
Registar se obavezuje da će po zaprimljenim prijavama za prijenos vrijednosnih papira izvršiti prijenos

vrijednosnih papira sa računa prodavatelja na račun kupca najkasnije u roku propisanom propisima Komisije i
općim aktima Registra.

Registar će odbiti da izvrši prijenos vrijednosnih papira iz stava 1.ovog člana u slučajevima utvrđenim
propisima Komisije i općim aktima Registar, te u propisanim roku pismeno obavijestiti ______ o razlozima
odbijanja prijave za prijenos s obrazloženjem i uputstvom za otklanjanje nedostataka.



IV   PRELAZNE I ZAVRŠNE ODREDBE

Član 17.
Registar je odgovoran za radnje utvrđene Pravilima Registra, uputstvima, odlukama, zaključcima i

mjerama Registra, koje se odnose na poslove iz ovog ugovora, kao i za zaštitu i sigurnost podataka registrovanih
u sistemu registracije kod Registra.

______ je dužna u obavljanju poslova prometa vrijednosnih papira, u korištenju podataka iz sistema
registracije kod Registra, postupati u skladu sa zakonom, propisima Komisije i općim aktima Registra i
podatke čuvati kao poslovnu tajnu.

Ukoliko _____ postupa suprotno odredbi stava 2. ovog člana, snosi sve štetne posljedice takvog
postupanja.

Član 18.
Ugovorne strane će međusobne odnose utvrđene ovim ugovorom uspostavljati na principima

povjerenja, poslovnog morala i dobrih poslovnih običaja, uz obvezu čuvanja poslovne tajne.

Član 19.
Pravila Registra i uputstva  Registra čine sastavni dio ovog ugovora.
Ukoliko je odredba ovog ugovora u suprotnosti sa Pravilima Registra i  uputstva,  koji se odnose na

poslove iz ovog ugovora, primjenjuju se odredbe Pravila Registra i uputstva.

Član 20.
Odredbe ovog ugovora mogu se mijenjati pismenom saglasnošću ugovornih strana, a sukladno zakonu i

drugim propisima koji regulišu ovu materiju.

Član 21.
Realizacija saradnje iz ovog ugovora , kao i druga pitanja od značaja za ugovorne strane, uređivaće se

pismeno zaključenim aneksima, koji će činiti sastavni dio ovog ugovora.

Član  22.
Sve eventualne nesporazume ugovorne strane rješavaće dogovorno, a u slučaju spora po ovom ugovoru

nadležan je sud u Sarajevu.

Član 23.
Ovaj ugovor je sačinjen u četiri istovjetna primjeraka od kojih svakoj ugovornoj strani pripada po dva

primjeraka.

Registar vrijednosnih papira
____________ u Federaciji BiH d.d. Sarajevo

Direktor
Direktorica

________________________ __________________

Marina Orlando

Broj : 04-2- /
U Sarajevu, _________. godine


